Рэлігійнае пытанне. Праваслаўе і каталіцызм ў Полацку на пачатку XIX ст.

Мэта: 
- пазнаеміць вучнаў з рэлігійным жыццем ў Полацку ў канцы      XVIII – пач.XIX ст.; Полацкая зямля на памежжы трох хрысціянскіх       веравызнанняў; роляй і месца царквы ў тагачасным жыцці Полацка; 
- развіваць уменне сістэматызаваць і элементарна абагульняць гістарычныя факты і рабіць на іх падставе высновы, самастойна вывучаць вучэбную інфармацыю, вызначаць свае адносіны да вывучаемых гістарычных падзей у працэсе іх абмеркавання;
                     - выхоўваць у вучняў рэлігійную верацярпімасць, станоўчыя адносіны да нормаў хрысціянскай  маралі і жаданне кіравацца імі ў сваім жыцці.

Тып урока: гістарычнае інтэрв'ю

Удзельнікі: эксперт (настаўнік), уніяцкі архібіскуп І.Лісоўскі, праваслаўны епіскап Смагард, каталіцкі ксендз Г.Кутоўскі, журналісты (вучні), 
прэс-штаб (2-3 вучні).

Ход

Арганізацыйны момант:
Клас разбіваецца на тры групы карэспандэнтаў, кожная з якіх самастойна вывучае "свой" матэрыял і рыхтае пытанні па тэмах: 
1 група – Становішча уніяцкай царквы.
2 група – Становішча праваслаўнай царквы
3 група – Становішча каталіцкай царквы

Найбольш падрыхтаваныя вучні будуць выступаць у ролі гасцей з мінулага.
У падрыхтоўцы адказаў на магчымыя пытанні ім дапамагае настаўнік. У канцы урока прэс-штаб разам з карэспандэнтамі пад кіраўніцтвам настаўніка павінен абагуліць увесь матэрыял і прадставіць яго ў лагічнай структуры.

План.

1. Уступ (слова эксперта).
2. Інтэрв'ю.
3. Вынікі (прэс-рэліз).

I.Слова эксперта.
Гісторыя ведае шмат прыкладаў, калі непаслядоўная рэлігійная палітыка дзяржаў, рэлігійная нецярпімасць людзей прыводзіла да абвастрэння, неверагоднага накалу рэлігійных пачуццяў вернікаў розных канфесій. Даволі частымі былі  не толькі ўзброеныя канфлікты, але і рэлігійныя войны. Няма ніякай неабходнасці звяртацца за прыкладамі ў далекае гістарычнае мінулае. Мы самі з'яўляемся сведкамі канфліктаў калі не на рэлігійнай глебе, то з яўна рэлігійнай афарбоўкай. Гэта сітуацыя вакол Ізраіля і Палесціны, Паўночнай Ірландыі, Чачні. Можна толькі ўявіць сабе як былі  пакрыўджаныя рэлігійныя пачуцці мусульман свету пасля публікацыі (2006г.) ў еўрапейскіх часопісах карыкатур на прарока Мухамеда.
	Толькі прадбачлівая, гнуткая, разумная рэлігійная палітыка з'яўляецца гарантам стабільнасці грамадства ва ўсе часы.
	У канцы 18 - пач. 19 ст. лес трох хрысціанскіх канфесій на Полаччыне – праваслаўя, уніяцтва і каталіцтва – быў цесна звязаны паміж сабой. Да 1772 г. на тэрыторыі Рэчы Паспалітай дамініравала уніяцтва. Аднак пасля ўваходжання беларускіх зямель ў склад Расійскай дзяржавы рэлігійнае пытанне значна ўскладнілася. Разабрацца з даволі складанай сітуацыяй у Полацку нам дапамогуць госці з мінулага: Полацкі архіепіскап І.Лісоўскі, епіскап Віленскі і Полацкі Смагард, каталіцкі ксендз Г.Кутоўскі.
II. Інтэрв'ю.    1 журналіст:
Пытанне уніяцкаму архіепіскапу. Скажыце, калі ласка, чаму расійскія ўлады так негатыўна ставіліся да уніяцтва?
Полацкі архіепіскап: 
Неабходна адзначыць, што на далучанай у 1772 годзе  да Расійскай імперыі тэрыторыі Беларусі, у тым ліку і Полацку, царскі ўрад дазволіў дзейнасць усіх канфесій. Але уніяцтва з'вілася новай для імперыі канфесіяй, аб якой расійскаму грамадству было мала што вядома. Уніяты, як і каталікі, былі падпарадкаваны Папе рымскаму, і таму царскі ўрад глядзеў на іх як на блізкія веравызнанні. Гэта было відаць з першых указаў, якімі Кацярына II жадала падпарадкаваць сабе як каталіцкую, так і уніяцкую іерархію.
1 журналіст:
	Гэта ей удалося? 
Полацкі уніяцкі архіепіскап:
	Адказ будзе станоўчым. Ужо ва ўказе ад 16 жніўня  1772 года яна падкрэслівала, што вышэйшае і ніжэйшае духавенства ўсіх веравызнанняў павінна прынесці прысягу на вернасць імператрыцы. 24 верасня на той момант Полацкі уніяцкі архіепіскап Ясон Юноша Смагаржэўскі аб'явіў аб гэтым сваей пастве. А папярэдне, 15 верасня, ен прысягнуў сам. 14 снежня 1772 года Кацярына II пацвердзіла, што Смагаржэўскі застаецца Полацкім уніяцкім архіепіскапам, яму пакідаецца такое ж утрыманне, якое ен меў і раней, і што  "каталіцкая і уніяцкая цэрквы ў разважаннях іх веры пакідаюцца пры сваіх дагматах і правілах." Але хочацца падкрэсліць, што тым не меньш, уніяцкая царква пастаянна адчувала прысутнасць дзвюх іншых хрыстціянскіх канфесій. 

2 журналіст:
	Вы хочаце сказаць, што існаваў уціск з боку праваслаўнай і каталіцкай царквы?
Полацкі архіепіскап І.Лісоўскі:
	Уціск – гэта не тое слова. Пачаўся гвалтоўны перавод уніятаў у праваслаўе. У 1781 г. Беларускі праваслаўны епіскап Георгій павеламіў аб далучэнні да праваслаўя звыш 85 тыс. прыхаджан. У 1795 г. полацкі намеснік М.Лапацін сабраў уніяцкіх святароў і паспрабаваў пераканаць іх у неабходнасці далучыцца да праваслаўнай царквы. Ен жа звярнуўся да мяне з просьбай на благаслаўленне уніяцкіх святароў на гэтае далучэнне. Я выступіў супраць. Сітуацыя яшчэ больш абвастрылася, калі уніяцкія свяшчэннікі, застаўшыся без храмаў, не аддавалі каштоўныя рэчы з іх. Некаторыя праводзілі службу ў каталіцкіх капліцах або ў сваіх былых царквах, нягледзячы на тое, што яны былі ўжо асвечаны праваслаўнымі свяшчэннікамі. Акрамя таго, моцны ўплыў на уніяцкую царкву аказывала і каталіцтва, якое таксама як і праваслаўе, у канцы 18 – пач. 19 стагоддзя папаўнялася за кошт уніяцкіх вернікаў. Так, у 1803 г. з Полацкай уніяцкай епархіі перайшло ў каталіцтва каля 100 тыс. уніятаў. У гэтых умовах мною, як вышэйшай уніяцкай асобай у Полацку і каталіцкім мітрапалітам С.Богуш-Сестранцэвічам 26 ліпеня 1806 г. былі зацверджаныя сумесныя прапановы, згодна з якімі было вырашана вярнуць уніятаў, якія перайшлі ў каталіцтва, да уніі і не прымаць іх "у рымскі абрад ні пад якім выглядам". А 25 кастрычніка 1807 былі зноў пацверджаны ўсе ўказы, якія зберагалі цэласнасць уніяцкай царквы. 
3 журналіст:
Вашы словы пацвярджаюць той факт, што становішча уніяцкай цаквы было вельмі складаным. Хацелася б даведацца, ці захавалася ў гэтых цяжкіх умовах структура уніяцкай царквы, і якая роля належыла тут Полацку?
Уніяцкі архіепіскап:
Нягледзячы на ўціск, царскі урад яшчэ не адважываўся поўнасцю ліквідаваць уніяцкую царкву, баючыся незадаволінасці насельніцтва, нядаўна ўключаных у склад Расійскай імперыі тэрыторый. А ў структуры уніяцкай царквы праходзілі пастаянныя змены. Указам ад 28 красавіка 1798 г. уніяты Беларускай губерні засталіся ў Полацкім аркіепіскапстве, якое царскі урад даверыў узначаліць мне. У 1806 г. я быў прызначаны мітрапалітам усіх грэка-уніяцкі цэркваў у Расіі. Ужо ў 1810 г. адбыліся далейшыя змены ў структуры уніяцкай царквы. Замест дзвюх (Полацкая і Брэсцкая) былі створаны чатыры епархіі (у тым ліку і Полацкая).
	У 1828 г. Полацкая уніяцкая архіепархія стала называцца таксама Беларускай і была ўзбуйнена. Такім чынам, Полацк з'яўляўся цэнтрам уніяцкай архіепархіі і, паверце мне, заўседы быў у віхуры уніяцкага рэлігійнага жыцця. 
4 журналіст: Скажыце, калі ласка, а колькі прыхаджан было ў Полацкім архіепіскапстве ў пачатку 19 ст.?
Полацкі архіепіскап І.Лісоўскі:
	Безумоўна, колькасць уніяцкіх вернікаў весь час змяншалася па вышэй адзначаных прычынах. Пра колькасць прыхаджан мы можам даведацца па спаведных кнігах. Так, у 1807 г. у Полацкім архіепіскапстве налічвалася 445 паоафій з 568 787 прыхаджанамі; 22 мужчынскія кляштары са 133 манахамі і 3 жаночыя з 30 манашкамі. У 1813 г. колькасць прыхаджан – 540 тыс. 
5 журналіст:
	Мяркуючы па лічбах, прыхільнікаў уніяцкай веры заставаля яшчэ шмат. Дзейнічалі і уніяцкія цэрквы. Расійскім уладам так і не ўдалося зламаць уніяцкую рэлігію?
І.Лісоўскі:
	У гэтым пытанні расійскія ўлады былі паслядоўнымі. Палітыка ў адносінах да уніяцкай царквы была лагічна завершана ў 1839 г. У выніку Полацкага царкоўнага сабора уніяукая царква была скасавана.
 Эксперт:
Становішча уніяцкай царквы ў Расійскай імперыі, відавочна, было незайздросным. Мабыць, расійскія правіцелі садзейнічалі распаўсюджванню праваслаўнай веры на далучаных тэрыторыях з мэтай рэлігійнай кансалідацыі. З другога боку, імперскія ўлады не маглі не разумець, што ліквідацыя уніі выклікае незадаволеннасць насельніцтва. А ў канцы 18 ст. на тэрыторыі былога ВКЛ пражывала прыблізна 39% уніятаў і толькі 6,5% - праваслаўных. На пытанні па становішчу праваслаўнай царквы ў Полацку ў канцы 18 ст. – пач. 19 ст. мы папросім адказаць праваслаўнага епіскапа Полацкага і Віленскага Смагарда.
6 журналіст:
Вядома, што ў РП дамінуючымі былі уніяцкая і каталіцкая хрысціянская канфесія. У сувязі з гэтым пытанне. У Полацку ў канцы 18 – пач. 19 ст. засталіся праваслаўныя храмы?
Епіскап Смагард:
Вы маеце рацыю. На момант першага падзелу ў РП заставалася толькі адна праваслаўная епархія – Беларуская (або Магілеўская), якой і падпарадкоўвалася адзіны на той момант у Полацку праваслаўны брацкі Богаяўленскі манастыр. Аднак, па вядомых прычынах, сітуацыя ў хуткім часе пачала змяняцца ў лепшы для праваслаўнай царквы бок. У канцы 18 ст. расійскія ўлады праводзілі палітыку па далучэнні уніятаў да праваслаўя, колькасць праваслаўных цэркваў, прахаджан, свяшчэннікаў у беларускіх губернях павялічвалася. У сувязі з гэтым у Полацку ў 1798 г. была заснавана архімандрыя.
7 журналіст:
Скажыце, калі ласка, якія канкрэтныя крокі па умацаванню пазіцыі праваслаўнай царквы былі зроблены царскім урадам?
Епіскап Смагард:
	Так, у 1832 г. па загаду імператара Мікалая 1 у ведамства грэка-расійскага духавенства была перададзена Спаская царква. У 1840 г. пад старажытнай назвай адноўлены дзявоча Спаса-Ефрасіннеўскі манастыр. А яшчэ ў 1833 г. была адноўлена Полацкая праваслаўная епархія, у склад якой увайшлі прыходы Віцебскай і Віленскай губерняў. Узначаліць Полацкую епархію было даверана мне. 
8 журналіст:
	Існуе факт, што Вы пачалі настойліва схіляць уніятаў і католікаў да праваслаўя, у чым знайшлі падтрымку царскага ўрада. Гэта на самой справе так?
Епіскап Смагард:
	Толькі не зразумейце, што тут была мая нейкая ўласная выгода. Проста мой высокі сан праваславўнага епіскапа не дазваляў у гэтай сітуаціі паступаць інакш. Сапраўды, у Полацкай епархіі толькі за 1833 г. было далучана ў праваслаўе з каталіцтва 790 чалавек, з уніяцтва – 29 460 чалавек з цэрквамі і прыходамі. У гэтай справе я прымаў самы непасрэдны ўдзел.
Эксперт:
Пытанні яшчэ будуць? Пытанняў няма. Дзякуй Вам за грунтоўныя адказы. Тады звернемся да прадстаўніка яшчэ адной хрысціянскай канфесіі. Адразу хацелася б задаць пытанне наконт таго, як адчувала сябе каталіцтва ў складзе новай дзяржавы?
Каталіцкі ксендз:
Вы ведаеце, можна сказаць, што каардынальных змен не адбылося. Каталіцтва, якое было пануючым веравызнаннем РП, з ваходжаннем яе ў склад Расійскай імперыі пачало лічыцца "цярпімым". Царскі ўрад не мог не лічыцца з магнатамі і памешчыкамі гэтай тэрыторыі, якія ў асноўным былі каталікамі, с каталіцкім духавенствам, якое пры сваіх кляштарах і касцелах займалася выхаваннем моладзі. 
9 журналіст:
Скажыце, а ў Полацку ў канцы 18 – пач. 19 ст. існавалі якія-небудзь каталіцкія кляштары. 
Каталіцкі ксендз:
Так. У Полацку ў гэты час дзейнічалі кляштары розных каталіцкіх ордэнаў: дамініканскі (5 манахаў), францысканскі (4), бернардзінскі (16). Аднак найбольшую актыўнасць праяўляў каталіцкі ордэн езуітаў. І ўвогуле, неабходна адзначыць, што ў канцы 18 – першай палове 19 ст. каталіцкая канфесія ня гледзячы на яе "цярпімае" становішча, заставалася самай багатай і ўплывовай.


Эксперт:
Я мяркую, што з дапамогай паважаных духоўных асоб мы з вамі задаволілі ўсе пытанні па рэлігійнаму жыццю ў Полацку ў канцы 18 - пач. 19 ст.
III. Вынікі.
Па выніках інтэрв'ю прэс-штаб рыхтуе прэс-рэліз.

